
ᓂᕐᔪᑏᑦ ᑎᑎᕋᐅᔭᖅᓯᒪᔪᑦ ᓂᕐᔪᑎᙳᐊᓂᒃ ᐅᓂᒃᑲᐅᓯᖃᖃᑦᑕᖅᐳᑦ 
ᖁᕕᐊᓇᖅᑑᑎᑕᐅᓪᓗᑎᒃ, ᐅᖃᓕᒫᒐᕐᓂᕆᐊᖅᖢᒋᓪᓗ ᓱᕈᓰᑦ ᐅᖃᓕᒫᖅᑐᑦ 
ᖁᕕᐊᒋᓂᐊᕐᒪᒋᑦ ᐊᒻᒪ ᑎᑎᕋᐅᔭᖃᐅᖅᑎᑕᐅᓪᓗᑎᒃ.  ᐅᑯᐊ ᓱᓕᔪᓂᒃ 
ᐃᓗᓕᓖᑦ ᐅᖃᐅᓯᖃᖅᐳᑦ ᐅᑭᐅᖅᑕᖅᑐᒥᐅᑦ ᓂᕐᔪᑎᖏᓐᓂᒃ.  
ᐅᑭᐅᖅᑕᖅᑐᒥᐅᑕᐃᑦ ᐊᑐᖃᑦᑕᖅᓯᒪᔭᒥᓂᒃ ᑎᑎᕋᖃᑦᑕᖅᐳᑦ, ᐊᒻᒪ ᓱᓕᔪᓂᒃ 
ᐃᓗᓕᖃᐅᖅᖢᑎᒃ ᓂᕐᔪᑏᑦ ᐊᑐᓂ ᐱᐅᓯᕆᔭᖏᓐᓂᒃ ᖃᓄᐃᓕᖓᓂᖏᓐᓂᒡᓗ.

ᐅᑯᓇᓂ ᐅᖃᓕᒫᒐᕐᓂ, ᓱᕈᓰᑦ ᐃᓕᓐᓂᐊᖅᑐᑦ ᖃᓄᖅ ᐅᑭᐅᖅᑕᖅᑐᒥᐅᑦ 
ᐊᒪᕈᖏᑦ ᐱᕈᖅᓴᐃᖃᑦᑕᕐᒪᖔᖏᑦ ᐊᒪᕈᐊᕋᕐᓂᒃ, ᓇᓂ 
ᓄᓇᖃᖃᑦᑕᕐᒪᖔᖏᓐᓂᒃ, ᑭᓱᓂᒃ ᓂᕆᖃᑦᑕᕐᒪᖔᖏᓐᓂᒃ ᐊᒻᒪ ᐊᓯᖏᓐᓂᒃ 
ᑐᓴᕈᒥᓇᖅᑐᓂᒃ ᐃᓗᓕᖃᐅᖅᖢᑎᒃ, ᓲᕐᓗ ᖃᓄᐃᒻᒪᑦ ᖃᑯᖅᑕᓂᒃ 
ᒥᖅᑯᖃᕐᒪᖔᖏᑦ!

ᐅᑭᐅᖅᑕᖅᑐᒥᐅᑦ ᐊᒪᕈᖏᑦ
ᐅᑭᐅᖅᑕᖅᑐᒥᐅᑦ ᐊᒪᕈᖏᑦ ᑕᑯᔭᐅᓲᖑᕗᑦ ᐊᓛᔅᑲᒥ, ᑯᓇᑕᐅᑉ 
ᐅᑭᐅᖅᑕᖅᑐᖓᓂ ᐊᒻᒪ ᑲᓛᖦᖡᑦ ᓄᓇᖓᓐᓂ. ᐅᑭᐅᖅᑕᖅᑐᒥᐅᑦ 
ᐊᒪᕈᖏᑦ ᖃᑯᖅᑕᓂᒃ ᒥᖅᑯᖃᖅᐳᑦ. ᒥᖅᑯᖏᑦ ᖁᔾᔫᕗᑦ 
ᑕᑯᓴᕋᐃᓐᓇᖏᓐᓂᖅᓴᐅᓂᐊᕐᒪᑕ ᐅᑭᐅᖅᑕᖅᑐᖅ ᐊᐱᓯᒪᑎᓪᓗᒍ.

ᐅᑭᐅᖅᑕᖅᑑᑉ ᐊᒪᕈᖏᑦ ᐊᒥᑦᑐᑦ ᐊᒻᒪ ᐊᖏᓂᖅᓴᐅᓪᓗᑎᒃ
ᓯᐊᕐᓇᓂᑦ ᐊᒪᕈᓂᑦ. ᐅᑭᐅᖅᑕᖅᑐᒥᐅᑦ ᐊᒪᕈᖏᑦ ᓯᐅᑎᑭᓐᓂᖅᓴᐅᔪᑦ
ᐊᒻᒪ ᓯᒡᒍᖏᑦ ᓇᐃᓐᓂᖅᓴᐅᓪᓗᑎᒃ. ᐊᒪᕉᑉ ᓂᐊᖁᐊᓂ ᓯᒡᒍᐊ
ᑕᑭᓂᖅᐸᐅᕗᖅ, ᕿᖓᖃᖅᖢᑎᒃ ᐊᒻᒪ ᖃᓂᖃᖅᖢᑎᒃ.

ᐅᑭᐅᖅᑕᖅᑑᑉ ᐊᒪᕈᖏᑦᑕ ᓯᐅᑎᖏᑦ ᒥᑭᓐᓂᖅᓴᐅᕗᑦ ᐊᒻᒪ 
ᓯᒡᒍᖏᑦ ᓇᐃᓐᓂᖅᓴᐅᕗᑦ ᕿᐅᓴᕋᐃᖏᓐᓂᖅᓴᐅᖁᓪᓗᒋᑦ 
ᐅᑭᐅᑯᑖᕌᓘᖃᑦᑕᕐᓂᖓ ᐱᔾᔪᑎᒋᓪᓗᒍ.

ᐃᓐᓇᐃᑦ ᐊᒪᕈᑦ ᑕᑭᓂᖃᕈᓐᓇᖅᑐᑦ ᐱᖓᓱᑦ ᐃᓯᒐᑦ ᐊᒻᒪ 
ᐱᖓᓲᔪᖅᑐᑦ ᐃᓯᒐᑦ ᐊᑯᓐᓂᖏᓐᓂ (ᐃᒻᒪᖄ 1 ᐊᒻᒪ 2 ᒦᑕᑦ).  
ᐅᖁᒪᐃᓐᓂᖃᕈᓐᓇᖅᑐᑦ 99 ᐊᒻᒪ 154 ᐸᐅᓐᓯᓂᒃ (45 ᐊᒻᒪ 70 
ᑭᓗᒍᕌᒻ ᐊᑯᓐᓂᖏᓐᓂ).

ᐅᑭᐅᖅᑕᖅᑑᑉ ᐊᒪᕈᖏᓐᓂᒃ ᐃᓕᓐᓂᐊᒃᑲᓐᓂᓚᐅᖅᑕ!

ᓄᓇᐃᑦ ᓇᔪᖃᑦᑕᖅᑕᖏᑦ 
ᐅᑭᐅᖅᑕᖅᑐᒥᐅᑦ ᐊᒪᕈᖏᑦ ᑕᑯᔭᐅᖃᑦᑕᖅᑐᑦ ᑲᓛᖦᖡᑦ 
ᓄᓈᓐᓂ, ᑲᓇᑕᐅᑉ ᐅᑭᐅᖅᑕᖅᑐᖓᓂ, ᐊᒻᒪ ᐊᓛᔅᑲᒥ. 
ᓄᓇᒋᕙᒃᑕᖏᑦ ᐅᑭᐅᖅᑕᖅᑐᒥᐅᑕᐃᑦ ᐊᐱᓯᒪᐃᓐᓇᐸᓗᖃᑦᑕᖅᑐᓂ 
ᓯᑯᓯᒪᐃᓐᓇᐅᔭᐸᓗᒃᑐᓂᓗ ᐊᕐᕌᒍᓕᒫᐸᓗᒃ. ᐅᑭᐅᖅᑕᖅᑐᒥᐅᑦ 
ᐊᒪᕈᖏᑦ ᑕᑯᔭᐅᒡᒍᔪᑦ ᓄᓇᒥ, ᑭᓯᐊᓂᓕ ᑕᐃᒪᐃᒃᑲᓗᐊᖅᑎᓪᓗᒍ 
ᓯᑯᒥ ᑕᑯᔭᐅᓚᐅᖃᑦᑕᖅᑐᑦ.

ᐃᓛᓐᓂ, ᐅᑭᐅᖅᑕᖅᑐᒥᐅᑦ ᐊᒪᕈᖏᑦ ᐊᕗᖔᓗᒃ ᐱᓱᓲᑦ 
ᓅᑦᑐᓐᓇᖅᑐᑦ ᓂᕿᒃᓴᖅᓯᐅᓕᕌᖓᒥᒃ. 40 ᒪᐃᓕᓂᒃ (ᐃᒻᒪᖄ 64 
ᑭᓚᒦᑕ) ᓅᑦᑐᓐᓇᖅᑐᑦ ᐅᓪᓗᐃᓐᓇᖅ. ᐅᑭᐅᖅᑕᖅᑐᒥᐅᑦ ᐊᒪᕈᖏᑦ 
ᑲᑎᙵᓪᓗᑎᒃ ᐱᓱᒐᔪᒃᑐᑦ, ᐃᓛᓐᓂᓚᐅᓱᖓᕐᓗ ᑭᓯᕐᒥᐅᓪᓗᑎᒃ 
ᑕᑯᔭᐅᓚᐅᖃᑦᑕᖅᑐᑦ.

ᐊᖑᓇᓱᓕᕌᖓᒥᒃ, ᐅᑭᐅᖅᑕᖅᑐᒥᐅᑦ ᐊᒪᕈᖏᑦ ᐸᖕᒐᓕᒍᓐᓇᖅᑐᑦ 
40 ᒪᐃᓕᓂᒃ (ᐃᒻᒪᖄ 64 ᑭᓚᒦᑕ) ᐃᑲᕐᕋᐃᓐᓇᖅ. 
ᐊᖑᓇᓱᒃᐸᒃᐳᑦ ᓂᕐᔪᑎᓂᒃ ᓂᕿᒋᓂᐊᖅᑕᒥᓂᒃ. ᐊᖑᓇᓱᓕᕌᖓᒥᒃ 
ᐊᖑᓇᓱᒃᑕᒥᓂᒃ ᒪᓕᓲᖑᕗᑦ.

ᑐᓕᒫᑦ

ᓂᐊᖁᖅ 

ᐸᒥᐅᖅ

ᖁᖕᒐᓯᖅ 

ᓴᐅᓂᖏᑦ

ᐊᓪᓕᕈᖅ 

ᕿᒥᕐᓗᒃ  

ᐃᓄᒐᖖᒍᐊᑦ 

ᒥᖅᑯᖏᑦ
ᖁᔾᔫᓂᖏᓐᓄᑦ

ᐅᑭᐅᖅᑕᖅᑐᒥᐅᑦ
ᐊᒪᕈᖏᑦ 

ᑕᑯᒃᓴᐅᑦᑎᐊᖃᑦᑕᖕᒋᑦᑐᑦ
ᓯᑯᒥ ᐊᒻᒪ ᐊᐳᒻᒥ.

ᒪᕐᕉᖕᓂᒃ ᖃᓕᕇᖕᓂᒃ
ᒥᖅᑯᓖᑦ. ᐃᓗᓪᓕᐊ ᐅᑭᐅᒃᑯᑦ

ᑐᕐᕈᓂᖅᓴᐅᓲᖅ ᐅᖅᑰᓂᖅᓴᐅᓂᐊᕐᒪᑕ.
ᓯᓚᑎᐊ ᖃᐅᓯᓕᕈᓐᓇᙱᑦᑐᖅ.

ᒥᖅᑯᑦᑎᐊᕙᖃᕐᓂᖏᓐᓄᑦ ᐅᑭᐅᖅᑕᖅᑐᒥᐅᑦ
ᐊᒪᕈᖏᑦ ᐅᖅᑰᔪᓐᓇᖅᑐᑦ ᓂᒡᓚᓱᒃᑐᐊᓘᒐᓗᐊᖅᐸᑦ.

ᐅᑭᐅᖅᑕᖅᑐᒥᐅᑦ ᐊᒪᕈᖏᑦ 42−ᓂᒃ ᐃᐱᒃᑐᐊᓗᖕᓂᒃ ᑭᒍᑎᖃᖅᐳᑦ, 
ᐊᖑᓇᓱᒍᑎᒋᓪᓗᓂᒋᑦ ᓂᕆᔾᔪᑎᒋᖃᑦᑕᖅᖢᓂᒋᓪᓗ. ᐊᖑᔭᖏᑦᑕ 
ᑭᓱᓕᒫᖏᓐᓂᒃ ᓂᕆᓲᖑᕗᑦ − ᓴᐅᓂᖏᓪᓘᓐᓃᑦ!

ᐅᑭᐅᖅᑕᖅᑐᒥᐅᑦ ᐊᒪᕈᖏᑦ ᓴᙱᔪᐊᓗᖕᓂᒃ ᐊᒡᓕᕈᖃᖅᐳᑦ, 
ᐊᒡᓕᕈᖏᓪᓗ ᓴᙱᓂᖏᓐᓄᑦ ᓂᕆᓪᓗᑎᒃ ᓂᕿᖏᓐᓂᒃ 
ᓴᐅᓂᖏᓐᓂᒡᓗ ᐊᕿᒃᓴᖅᑐᑯᓗᐃᑦ.

ᑭᒍᑎᖏᑦ ᒥᖅᑯᐊ

ᑭᒍᑎ 

ᒥᖅᑯᖕᒋᑦ 
ᖃᓕᕇᑦ 

ᓂᕆᕙᒃᑕᖏᑦ

ᑕᑯᔭᐅᖃᑦᑕᖅᓯᒪᔪᑦ ᐊᕕᙵᕐᓂᒃ, ᐃᖃᓗᖕᓂᒃ, ᑎᖕᒥᐊᓂᒃ ᐊᒻᒪ
ᑎᖕᒥᐊᑦ ᒪᓐᓂᖏᓐᓂᒃ ᓂᕆᑎᓪᓗᒋᑦ.

ᐅᑭᐅᖅᑕᖅᑐᒥᐅᑦ ᐊᒪᕈᖏᑦ ᐱᓇᓱᐊᕈᓯᒐᓴᖕᓄᑦ 
ᓂᕆᙱᑦᑐᓐᓇᖅᑐᑦ, ᑕᐃᒪᐃᑦᑕᕆᐊᖃᕌᖓᒥᒃ. ᐅᑭᐅᒃᑯᑦ 
ᓂᕿᒃᓴᖃᑦᑎᐊᖃᑦᑕᙱᓐᓂᕐᒧᑦ, ᐊᖑᓯᔭᕌᖓᒥᒃ ᐊᖏᔪᐊᓗᖕᒥᒃ 
ᓂᕆᔪᓐᓇᖅᑐᑦ. ᐅᑭᐅᖅᑕᖅᑐᒥᐅᑦ ᐊᒪᕈᖏᑦ 20 ᐸᐅᓐᓯᓂᒃ 
(ᐃᒻᒪᖄ 9 ᑭᓗᒐᕌᒻᓂᒃ) ᓂᕆᔪᓐᓇᖅᑐᑦ!

ᐅᑭᐅᖅᑕᖅᑐᒥᐅᑦ ᐊᒪᕈᖏᑦ ᓂᕿᑐᖅᑏᑦ, ᐊᓯᒥᓂᒃ ᓂᕐᔪᑎᓂᒃ
ᓂᕆᕙᒃᖢᑎᒃ. ᐊᖑᓇᓱᓲᑦ ᐅᒥᖕᒪᖕᓂᒃ, ᑐᒃᑐᓂᒃ, ᐅᑲᓕᐊᕐᔪᖕᓂᒃ 
ᐊᒻᒪ ᓇᑦᑎᐊᓂᒃ. ᐅᑭᐅᖅᑕᖅᑐᒥᐅᑦ ᐊᒪᕈᖏᑦ ᑲᑎᙵᓪᓗᑎᒃ 
ᐊᖑᓇᓱᓲᑦ ᐊᖏᔫᑎᓂᒃ ᐱᓇᓱᒃᑎᓪᓗᒋᑦ, ᓲᕐᓗ ᐅᒥᖕᒪᖕᓂᒃ. 
ᑲᑐᔾᔨᓪᓗᑎᒃ ᓂᕿᒃᓴᖅᓯᐅᖃᑦᑕᖅᑐᑦ.

ᐃᓚᖏᑦ ᐅᑭᐅᖅᑕᖅᑐᒥᐅᑦ ᐊᒪᕈᖏᑦ ᒥᑭᓐᓂᖅᓴᓂᒃ
ᓂᕿᒃᓴᖅᓯᐅᓲᑦ, ᐱᔪᓐᓇᙱᑦᑕᕌᖓᒥᒃ ᐅᒥᖕᒪᖕᓂᒃ ᑐᒃᑐᓂᒡᓘᓐᓃᑦ. 

ᓇᑦᑎᐊᖅ

ᐅᑲᓕᖅ

ᐅᑭᐅᖅᑕᖅᑐᒥᐅᑦ ᐊᒪᕈᖏᑦ ᐊᒪᕈᐊᕋᖃᓲᖑᕗᑦ. ᐊᕐᓇᓪᓗᐃᑦ
ᒪᕐᕉᖕᓂᒃ ᐱᖓᓱᓂᒡᓘᓐᓃᑦ ᐃᕐᓂᖃᑦᑕᖅᑐᑦ ᐊᕐᕌᒍᒥ.

ᐊᒪᕈᐊᕋᐃᑦ ᑎᓯᓂᒃ ᐱᕈᖅᓴᖅᑕᐅᓲᖑᕗᑦ. ᐅᑭᐅᖅᑕᖅᑐᒥᐅᑦ
ᐊᒪᕈᖏᑦᑕ ᐊᕐᓇᓪᓗᖏᑦ ᑎᓯᓕᐅᓲᖑᕗᑦ ᐊᒪᕈᐊᕋᐃᑦ 
ᐃᓅᓚᐅᖅᑎᓐᓇᒋᑦ. ᑕᖅᑮᑦ ᓯᕗᓪᓕᖅᐹᖕᒋᓐᓂᒃ 
ᐊᒫᒪᒃᑎᖃᑦᑕᖅᑕᖏᑦ. ᑕᒪᓐᓇ ᐊᓂᒍᕌᖓᑦ ᐊᒪᕈᐊᕋᐃᑦ 
ᓂᕿᑐᕈᓐᓇᖅᓯᓲᖑᔪᑦ.

ᐊᒪᕈᐃᑦ ᑲᑎᙵᔪᑦ ᑕᒪᕐᒥᐊᓗᒃ ᐊᒪᕈᐊᕋᕐᓂᒃ 
ᐱᕈᖅᓴᐃᓲᖑᕗᑦ ᐸᖅᑭᑦᑎᐊᖅᖢᓂᔾᔪᒡᓗ. ᓂᕐᔪᑎᐅᖃᑎᖏᓐᓂᒃ 
ᓴᐳᒻᒥᐅᓯᖅᑕᐅᓯᒪᖃᑦᑕᖅᑐᑦ ᐊᒻᒪ ᐊᖑᓇᓱᒍᔾᔭᐅᕙᒃᖢᑎᒃ 
ᐊᖑᓇᓱᒍᓐᓇᖅᓯᖏᓐᓂᖏᓐᓂᒃ.

ᐊᒪᕈᐊᕋᐃᑦ

ᐊᒪᕈᐃᑦ ᑲᑎᙵᖃᑦᑕᕐᓂᖏᑦ
 

 
ᐅᑭᐅᖅᑕᖅᑐᒥᐅᑦ ᐊᒪᕈᖏᑦ ᑲᑎᙵᓪᓗᑎᒃ 
ᐊᕙᑎᐅᔪᓐᓇᖅᑐᑦ. ᐊᑕᐅᓯᕐᒦᑦᑐᑦ ᐊᒥᓲᓂᖏᑦ ᒪᓕᒃᖢᒋᑦ 
ᓴᙱᔫᓲᖑᕗᑦ. ᑲᑎᙵᔪᑦ ᐊᕐᓇᓪᓗᖕᒥᒃ ᐊᖑᓴᓪᓗᕐᒥᒡᓗ 
ᐊᖓᔪᖅᑳᖅᑕᖃᓲᑦ. ᐊᖓᔪᖅᑳᑦ ᑖᒃᑯᐊᑐᐊᑦᑎᐊᖅ 
ᐃᕐᓂᐅᖃᑦᑕᖅᑐᑦ. ᐊᒪᕈᐊᕋᐃᑦ ᐃᓐᓇᕈᕌᖓᒥᒃ ᑖᒃᑯᓄᖓ 
ᐃᓚᓕᐅᑎᑐᐃᓐᓇᓲᑦ ᐊᒻᒪ ᐊᖑᓇᓱᒋᐊᕌᖓᒥᒃ ᐃᓚᒥᓂᒃ
ᓂᕿᖃᖅᑎᑦᑎᔨᐅᓕᖃᑦᑕᖅᐳᑦ.

ᐱᕈᕇᖅᓯᒪᔪᑦ ᐊᒪᕈᐃᑦ ᐃᓛᓐᓂ ᑕᖅᑳᙶᖅᑐᓂᒃ
ᐃᓚᑖᓚᐅᓲᑦ, ᑭᓯᐊᓂᓕ ᑕᐃᒪᐃᒃᑲᓗᐊᖅᑎᓪᓗᒍ 

ᐃᓚᒋᙱᑕᒥᓂᒃ ᕿᒫᑎᑦᑎᓲᑦ ᐅᕝᕙᓘᓐᓃᑦ ᑐᖂᑦᑎᓲᖑᓪᓗᑎᒃ 
ᐃᓚᓕᐅᑎᓇᓱᒃᑑᒐᓗᐊᓂᒃ.

ᐅᑭᐅᖅᑕᖅᑐᒥᐅᑦ ᐊᒪᕈᖏᑦ ᑲᑎᙵᔪᑦ ᓄᓇᒋᔭᖏᑦ 
ᐊᖏᔪᐊᓘᔪᓐᓇᖅᑐᑦ, ᐊᓯᖏᓐᓄᓪᓗ ᐊᒪᕈᕐᓄᑦ 
ᐃᓯᖅᑎᑦᑎᑦᑕᐃᓕᒪᓲᖕᒍᓪᓗᑎᒃ. ᐅᑭᐅᖅᑕᖅᑐᒥᐅᑦ ᐊᒪᕈᖏᑦ 
ᑕᐃᒪᐃᓲᖑᕗᑦ ᓂᕿᒃᓴᖅᓯᐅᕐᕕᒋᖕᒪᔾᔪᒃ. ᐊᓯᒥᓂᒃ 
ᐊᒪᕉᖃᑎᒥᓂᒃ ᐊᑭᕋᖃᕈᒪᕙᙱᑦᑐᑦ.

ᐅᑭᐅᖅᑕᖅᑐᒥᐅᑦ ᐊᒪᕈᖏᑦ
ᑐᓴᐅᒪᖃᑎᒌᓲᖑᕗᑦ ᒥᐊᒡᒎᕐᓂᒃᑯᑦ.
ᒥᐊᒡᒎᓲᖑᕗᑦ ᐊᖑᓇᓱᒃᑎᓪᓗᒋᑦ, ᐃᓚᖏᑦ
ᖃᐅᔨᓂᐊᕐᒪᑕ ᓂᕐᔪᑎᑕᖃᕐᓂᖓᓂᒃ
ᐅᕝᕙᓘᓐᓃᑦ ᐅᓗᕆᐊᓇᖅᑐᖃᕐᓂᖓᓂᒃ.
ᐅᑭᐅᖅᑕᖅᑐᒥᐅᑦ ᐊᒪᕈᖏᑦ ᒥᐊᒡᒎᓲᖑᒋᕗᑦ
ᐊᓯᖏᑦ ᐊᒪᕈᑦ ᑲᑎᙵᔪᑦ ᐃᓚᒋᙱᑕᖏᑦ
ᑐᓴᕐᓂᐊᕐᒪᑕ. ᐃᓛᓐᓂ 
ᖁᕕᐊᓱᑐᐃᓐᓇᖅᖢᑎᒃ ᒥᐊᒡᒎᓲᖑᕗᑦ 
ᐅᑭᐅᖅᑕᖅᑐᒥᐅᑦ ᐊᒪᕈᖏᑦ!
ᐊᒪᕈᐃᑦ ᒥᐊᒡᒎᖅᑎᓪᓗᒋᑦ 3
ᒪᐃᓕᒧᑦ (ᐃᒻᒪᖄ 5 ᑭᓚᒦᑕ)
ᑎᑭᓪᓗᒍ ᑐᓴᖅᓴᐅᔪᓐᓇᖅᑐᑦ.

ᑐᓴᐅᒪᖃᑎᒌᒍᓯᖏᑦ

ᐅᑭᐅᖅᑕᖅᑐᒥᐅᑦ ᐊᒪᕈᖏᑦ ᐸᒥᐅᕐᒥᓂᒃ ᐊᑐᓲᖑᒋᕗᑦ 
ᑎᒥᒥᓂᒡᓗ ᑐᑭᓯᓇᕐᓂᐊᕐᒪᑦ ᑲᑎᙵᔪᓂᒃ ᖃᓄᐃᑦᑑᖕᒪᖔᕐᒥᒃ. 
ᐊᒪᕈᐃᑦ ᑎᒥᒥᓂᒃ ᐊᖏᒡᓕᑎᑦᑎᒃᑲᓐᓂᖅᓯᒪᒃᐸᑕ ᐊᒻᒪ 
ᐸᒥᐅᓂ ᓂᐅᖏᑦᑕ ᐊᑯᓐᓂᖓᓃᑎᑦᑎᙱᑉᐸᑦ, ᐊᒪᕉᖃᑎᒥᓂᒃ 
ᖃᐅᔨᒃᑲᐃᕗᑦ ᐊᖓᔪᖅᑲᐅᑕᐅᓂᕐᒥᓂᒃ. ᐊᒪᕈᐃᑦ 
ᑎᒥᒥᓂᒃ ᒪᓂᖅᑲᒧᑦ ᖃᓂᒡᓕᑎᑦᑎᓯᒪᒃᐸᑕ ᐊᒻᒪ ᐸᒥᐅᖓ 
ᓂᐅᖏᑦᑕ ᐊᑯᓐᓂᖓᓃᑉᐸᑦ, ᖃᐅᔨᒪᓂᕋᖅᐳᖅ ᐊᓯᐊ 
ᐊᖓᔪᖅᑲᐅᑕᐅᓂᖓᓂᒃ.

ᖁᕕᐊᓇᖅᑐᑦ ᓱᓕᔪᑦ
ᐅᑭᐅᖅᑕᖅᑐᒥᐅᑦ ᐊᒪᕈᖏᑦ ᐊᔾᔨᒌᙱᑦᑐᓂᒃ ᐱᐅᓯᖃᓲᖑᕗᑦ, 
ᒪᓕᑐᐃᓐᓇᖅᖢᑎᒃ ᓄᓇᒥᒃ ᓇᔪᖅᑕᒥᖕᓂᒃ ᐊᒻᒪ ᖃᔅᓯᐅᖕᒪᖔᑕ 
ᐊᒪᕈᐃᑦ ᑲᑎᙵᔪᑦ ᒪᓕᒃᖢᒋᑦ. ᐊᒪᕈᐃᑦ ᐃᖅᓯᓇᕋᓗᐊᖅᑎᓪᓗᒋᑦ, 
ᐃᓄᖕᓄᑦ ᑕᑯᔭᐅᖃᑦᑕᖅᓯᒪᔪᑦ ᓂᕆᑎᑕᐅᔪᓂᒃ ᐃᓅᑉ 
ᐊᒡᒐᖓᓃᑦᑐᓂᒃ. ᐊᒪᕈᐃᑦ ᑳᒃᑐᑦ ᐅᕝᕙᓘᓐᓃᑦ ᑲᑎᖖᒐᔪᑦ 
ᐅᓄᖅᑎᓪᓗᒋᑦ ᐃᖅᓯᓇᕐᓂᖅᐹᖑᓂᕋᖅᑕᐅᕗᑦ.

ᐅᑭᐅᖅᑕᖅᑐᒥᐅᑦ ᐊᒪᕈᖏᑦ “ᐊᖕᒍᓇᓱᓲᑦ” ᑐᖂᑦᑎᓲᓪᓗ ᐊᓯᒥᖕᓂᒃ 
ᓂᕐᔪᑎᓂᒃ. ᓂᕐᔪᑎᐅᖃᑎᒥᓄᑦ ᐊᖑᓇᓱᒃᑕᐅᒐᔪᙱᒃᑲᓗᐊᖅᖢᑎᒃ, 
ᕿᒫᑎᑕᐅᔪᓐᓇᖅᑐᑦ ᐊᖑᓇᓱᒃᑕᕋᓗᐊᕐᒥᓄᑦ. ᐃᓄᐃᑦ 
ᑕᑯᖃᑦᑕᖅᓯᒪᔪᑦ ᐅᒥᖕᒪᖕᓂᒃ ᓇᓄᕐᓂᒡᓗ ᕿᒫᑎᑦᑎᔪᓂᒃ 
ᐅᑭᐅᖅᑕᖅᑐᒥᐅᑦ ᐊᒪᕈᖏᓐᓂᒃ. ᐊᒪᕈᐃᑦ ᒪᓕᒃᑕᐅᓪᓗᑎᒃ 
ᑐᑭᓕᐊᖅᑐᒥᒃ ᐸᖓᓕᓲᑦ, ᐊᓯᖏᑦ ᓂᕐᔪᑏᑦ ᑕᐃᒪᐃᙱᑎᓪᓗᒋᑦ. 
ᐊᕗᖔᓗᒃ ᐸᖓᓕᒍᓐᓇᖅᑐᑦ ᑕᖃᓚᐅᙱᖢᑎᒃ.

ᐊᒪᖅᑯᑦ ᐃᓄᙳᕈᓐᓇᕐᓂᖏᑦ
ᐃᓄᐃᑦ ᐅᓂᒃᑳᖅᑐᐊᖏᓐᓂ, ᐊᒪᕈᕐᓂᒃ ᐅᓂᒃᑳᖅᑐᐊᖅᑕᖃᖅᑐᑦ
ᐊᒪᕈᐃᑦ ᐃᓄᙳᕈᓐᓇᕐᓂᖏᓐᓂᒃ. ᐃᓄᙳᖅᓯᒪᓪᓗᑎᒃ,
ᑭᒍᑎᖃᖅᐳᑦ ᓄᕝᕗᐊᕆᒃᑐᓂᒃ ᐊᒻᒪ ᐃᐱᒃᑐᓂᒃ. ᒥᐊᒡᒎᓲᖒᕗᑦ
ᐊᒻᒪ ᕿᓗᒍᓐᓇᖅᖢᑎᒃ ᐊᒪᕈᖅᑎᑐᑦ. ᐊᒪᕈᙳᒃᑲᓐᓂᕌᖓᒥᒃ
ᐊᖏᔪᐊᓘᓲᖑᔪᑦ, ᐊᒻᒪ ᐊᒪᕈᙳᒃᑲᓐᓂᖃᑦᑕᖅᖢᑎᒃ ᓱᒃᑲᓪᓗᑎᒃ
ᐊᐅᓪᓛᕆᐊᖃᕈᑎᒃ ᐅᕝᕙᓘᓐᓃᑦ ᐊᖑᓇᓱᖕᓂᐊᖅᑎᓪᓗᒋᑦ.

ᐅᐃᓕᐊᒻ ᕙᓚᐅᕈᑎ ᐆᒪᔪᕐᓂᐊᖅᑎᐅᕗᖅ 
ᐊᖕᒍᓇᓱᒃᑎᐅᓪᓗᓂᓗ ᐊᒻᒪ ᐊᑭᓕᖅᓱᖅᑕᐅᓇᓂ 
ᐸᖅᓴᐃᔨᐅᖃᑕᐅᒋᓪᓗᓂ ᐃᖃᓗᐃᑦ ᐸᖅᓴᐃᔨᖕᒋᓐᓂᒃ. 
ᑎᑎᕋᖅᓯᒪᔪᖅ ᓂᕐᔪᑏᑦ ᑎᑎᕋᐅᔭᖅᓯᒪᔪᑦ: ᓇᓄᐃᑦ. ᐃᖃᓗᐃᑦ, 
ᓄᓇᕗᒻᒥ ᓄᓇᖃᖅᑐᖅ.

ᓵᓐ ᐱᒡᕼᐋᒻ ᐃᒻᒥᓃᕐᕆᓪᓗᓂ ᑎᑎᕋᐅᔭᖅᑎ ᒪᓐᑐᕆᐊ, 
ᑯᐸᐃᖕᒥ ᓄᓇᖃᖅᖢᓂ. ᐊᔾᔨᒌᙱᑦᑐᓄᑦ ᐃᖅᑲᓇᐃᔮᖃᖃᑦᑕᖅᑐᖅ, 
ᐃᓚᓕᐅᖦᖢᒍ ᐱᙳᐊᕈᓯᐅᕐᓂᖅ ᐊᒻᒪ ᓱᕈᓰᑦ 
ᐃᓕᓐᓂᐊᕈᑎᒃᓴᖏᓐᓂᒃ ᐅᖃᓕᒫᒐᕐᓂᒃ ᐃᖅᑲᓇᐃᔮᖃᖃᑦᑕᖅᑐᖅ. 
ᓵᓐ ᐋᓪᐴᑕᒥ ᑎᑎᕋᐅᔭᕆᐅᖅᓴᓂᕐᒧᑦ ᓯᓚᑦᑐᖅᓴᕐᕕᖕᒥ 
ᐃᓕᓐᓂᐊᓚᐅᖅᓯᒪᔪᖅ. ᓂᕐᔪᑏᑦ ᑎᑎᕋᐅᔭᖅᓯᒪᔪᑦ: ᐅᑭᐅᖅᑕᖅᑑᑉ 
ᐊᒪᕈᖏᑦ ᑐᖏᓕᕆᓪᓗᓂᐅᒃ ᐅᖃᓕᒫᒐᓕᐊᕆᓯᒪᔭᖕᒋᓐᓂᒃ.

